
ABSTRAK

Dalam kajian ini pengkaji ingin mengenalpasti pengurusan dalam mempromosikan kraftangan di
PKKM,Pahang. Seterusnya ingin mengkaji penyediaan alatan yang digunakan dalam
menghasilkan kraftangan di PKKM,Pahang dan ingin meneliti cabaran yang dihadapi oleh pihak
kraftangan dan cara penyelesaiannya pihak mereka yang telah dilakukan dalam memperbaikinya
untuk masa hadapan. Hal ini kerana untuk mengekalkan seni kraftangan sampai bila-bila agar ia

berkekalan untuk dikenalkan kepada generasi yang baru.

BAB 1: PENDAHULUAN BAB

PENGURUSAN KRAFTANGAN DI PKKM, PAHANG

1.1 Pengenalan

Kajian ini dilakukan oleh pengkaji untuk mengkaji mengenai pengurusan kraftangan di
Perbadanan Kemajuan Kraftangan Malaysia,Pahang (PKKM,Pahang). Hal ini kerana untuk
mengetahui dengan lebih mendalam bagaimana pengurusan yang dijalankan di kraftangan,
Pahang. Dalam kajian ini juga akan memfokuskan kepada objektif yang telah disediakan bagi

memastikan kajian ini berjalan lancar.

Oleh itu, kajian ini dijalankan untuk mengenalpasti pengurusan dalam mempromosikan
kraftangan yang terdapat di PKKM,Pahang. Ini kerana untuk melihat bagaimana cara mereka
menarik perhatian orang luar dalam memperkembangkan kraftangan Pahang. Ini juga boleh

menjamin keuntungan yang tinggi jika mendapat permintaan yang banyak.

Seterusnya, kajian ini untuk mengkaji penyediaan alatan yang digunakan dalam
menghasilkan kraftangan di PKKM, Pahang. Penyediaan alatan sangat penting kerana
kekurangan alatan dalam menyediakan sebuah kraftangan boleh menjejaskan kualitinya.
Misalnya, kekurangan sumber bahan mentah atau material yang tinggi dan kekurangan tenaga

pakar dalam menghasilkan kraftangan yang berkualiti.

Kajian ini juga dijalankan untuk meneliti cabaran yang dihadapi oleh pihak kraftangan
dan cara penyelesaiannya yang telah dilakukan untuk memperbaikinya untuk masa hadapan. Ini
juga harus dikaji kerana dengan cabaran yang ada dapat mempertingkatkan lebih tinggi

kraftangan yang berada di Pahang. Tambahan lagi, kita seharusnya memperkembangkan



kraftangan yang sediada bukan sahaja untuk digunakan pada masa kini malah untuk masa

hadapan juga. Ini akan menjadi satu barangan yang tidak akan ditinggallan zaman.

1.2 Latar Belakang

Ini merupakan sejarah latar belakang wujudnya sebuah pusat kraftangan di Kuantan dan
Temerloh. Kompleks kraftangan Kuantan telah disiapkan pada tahun 1999 yang terletak di Lot
30850, Kg Pandan Il Jalan Pintasan Kuantan-Kuala Terengganu,Kuantan dengan keluasan 15
ekar. Pada 2002 kraftangan Temerloh serta Kuantan telah disatukan dan Kuantan telah terpilih
menjadi pusat kraftangan Pahang dan Temerloh merupakan inkubatornya sahaja. Penyatuan ini
telah dikenali sebagai Pembangunan Kraf Pahang tetapi pada tahun 2003 nama tersebut telah
ditukarkan dari nama asal iaitu Perbadanan Kemajuan Kraftangan Malaysia Cawangan Pahang
atau singkatannya PPKM Cawangan Pahang. Pada tahun 2005 majlis pengisktirahan pusat
inovasi kraf kayu dilancarkan oleh Menteri Kebudayaan, Kesenian dan Warisan Malaysia.
Manakala tenun Pahang telah diiktirafkan sebagai tenun Pahang diraja pada 8 Mei 2006 semasa

pelancaran logo dan Program Pembangunan Tenun di Kg Pulau Keladi,Pekan.

PKKM, Pahang telah menubuhkan pusat kraftangan ini dan telah menetapkan visi, misi
dan moto untuk pihak kraftangan berpegang kepada matlamat mereka yang telah ditetapkan.

Berikut merupakan visi, misi dan moto PKKM, Pahang :

VISI

e Peneraju Transformasi Perkhidmatan Awam Untuk Kesejahteraan Rakyat

Menjelang Tahun 2020.



MISI

e Meneraju Tranformasi Penyampaian Perkhidmatan Melalui Tadbir Urus Terbaik
Berlandaskan Modal Insan Berintegriti, Berinovasi dan Kreatif Ke Arah
Pembangunan Sosio Ekonomi Melalui Perancangan Dan Pengurusan Sumber

Secara Holistik Serta Inklusif Bagi Memenuhi Aspirasi Rakyat.

MOTO

e Mudah, Cepat, Telus

Terdapat juga aktiviti yang telah diadakan contohnya mereka telah mengadakan Majlis
Perasmian Promosi Kraf Malaysia “Pohpaleh Pahang” yang telah disempurnakan oleh kebawah
Duli Yang Teramat Mulia Tengku Puan Pahang, Tunku Hajjah Azizah Aminah Maimunah
Iskandariah Binti Almarhum Almutawakkil Alallah Sultan Iskandar ALhaj yang bertempat di
East Coast Mall, Kuantan. Majlis ini diadakan bersempena penganjuran kali ke-6 Promosi Kraf
Malaysia dan pelbagai aktiviti yang diadakan iaitu jualan kraf oleh 53 usahawan kraf, peragaan

pakaian batik negeri Pahang dan pameran produk Pahang.

Program ini diadakan kerana untuk memperkenalkan barangan unik dari kraftangan
kepada pengunjung yang hadir terutama pengunjung luar negara. Ini salah satu cara untuk
menarik perhatian pengunjung luar. PAHANG PRIDE berada dibawah penjenamaan
pengeluaran produk Pahang. Objektif penjenamaan ini diiktirafkan kerana untuk mewujudkan
satu jenama khusus yang telah dihasilkan oleh usahawan-usahawan negeri Pahang. Dengan

menggunakan penjenamaan ini usahawan dapat memperkembangkan hasil kraftangan mereka.



1.3 Penyataan Masalah

Dalam kajian ini terdapat beberapa penyataan masalah yang telah dikemukakan oleh pengkaji

iaitu :

1)

2)

3)

Teknik promosi yang digunakan oleh pihak kraftangan tidak strategi.

- Ini dapat dilihat dimana masyarakat kini kurang pengetahuan mengenai kraftangan
yang ada pada masa kini. Masyarakat juga berkemungkinan tidak akan mengetahui
barangan kraftangan yang manakah semakin meningkat dan lebih mendapat sambutan
kepada orang ramai.

Kekurangan bahan mentah atau tenaga pakar dalam penghasilan kraftangan.

- Dalam menghasilkan kraftangan yang berkualiti ia memerlukan sumber bahan mentah

agar kraftangan tersebut original sepenuhnya. la tidak perlu percampuran bahan sumber

untuk kelihatan lebih berkualiti. Seterusnya, kekurangan sumber tenaga yang pakar juga
bolen mengundang masalah kerana jika mendapat permintaan yang tinggi ia akan
memakan masa dalam menghasilkannya. Selain itu, kekurangan tenaga pakar akan

berkurang pelapis untuk meneruskan dalam penyediaan kraftangan.

Cabaran yang dihadapi dalam pengurusan kraftangan di Kuantan dan masih tiada

inisiatif yang kukuh untuk menanganinya.

- Dalam ingin memperkembangkan kraftangan pihak kratangan mungkin akan
mengalami cabaran dan masalah dalam meneruskannya. Walaupun telah merancang
dalam organisasi tersebut pihak kraftangan harus ada inisiatif lain dalam menjayakan
perancangan yang telah ditetapkan. Hal ini kerana jika berlaku sebarang masalah, mereka
tidak akan berasa runsing jika mempunyai perancangan lain.

1.4 Objektif Kajian

Dalam kajian ini mestilah mempunyai objektif tersendiri untuk memastikan kajian yang
dijalankan akan berjalan dengan lancar dan menjawab objektif yang ditetapkan. Terdapat tiga

objektif dalam kajian ini dan ia merupakan :

1) Mengenalpasti pengurusan dalam mempromosikan kraftangan di Perbadanan

Kemajuan Kraftangan Malaysia, Pahang.

Untuk memperkembangkan kraftangan usahawan Pahang, ia memerlukan teknik promosi
yang berkesan dalam memperkenalkan kraftangan yang dihasilkan. Dengan adanya promosi
yang strategik ia dapat menarik lebih ramai pengunjung dalam dan luar negara. Ini juga dapat
meningkatkan permintaan daripada pelanggan jika mereka berminat dengan kraftangan yang

telah dihasilkan.

2) Mengkaji penyediaan alatan yang digunakan dalam menghasilkan kraftangan di

Perbadanan Kemajuan Kraftangan Malaysia, Pahang.

Untuk menghasilkan kraftangan yang berkualiti dan tahan lama ia memerlukan alatan
yang lengkap untuk menghasilkan barangan kraftangan tersebut. la juga memastikan sumber
barangan untuk menghasilkan kraftangan mencukupi dan disebabkan itu pelanggan akan berpuas
hati dan tidak mustahil akan menjadi pelanggan tetap dalam industri kraftangan. Tenaga pakar

yang ramai juga bagus kerana ia dapat menghasilkan pelbagai hasil kraftangan.



3) Meneliti cabaran yang dihadapi oleh pihak kraftangan dan cara penyelesaiannya yang

telah dilakukan untuk memperbaikinya.

Dalam pengurusan kraftangan akan mempunyai cabaran dari pelbagai aspek dan ia mesti
diteruskan bagi mengekalkan kraftangan yang ada. Oleh itu, penyelidik akan mengkaji apakah
cabaran yang telah dihadapi oleh PKKM, Pahang. Malah bukan sahaja akan mengkaji cabaran
tetapi usaha mereka dalam menyelesaikan cabaran yang dihadapi. Dengan usaha yang dijalankan
adakah mereka berjaya dalam menyelesaikannya dan usaha tersebut boleh digunakan pada masa

hadapan juga.

1.5 Soalan Kajian

Dalam kajian ini pengkaji telah menyediakan beberapa soalan untuk ditanyakan kepada
pihak kraftangan. Soalan-soalan yang dikemukakan berkaitan dengan pengurusan pihak
kraftangan dalam menguruskan dan memperkembangkan kraftangan di PKKM, Pahang. Soalan
ini juga akan ditujukan kepada informen yang mempunyai pengalaman dan kemahiran dalam

menghasilkan sebuah kraftangan yang berkualiti.

Antara soalan-soalan yang dikemukan ialah bagaimana sistem pengurusan yang
digunakan oleh pihak kraftangan PKKM, Pahang dalam mempromosikan kraftangan yang
terdapat di situ. Seterusnya, apakah bahan atau alatan yang digunakan oleh pihak PKKM, Pahang
dalam menghasilkan kraftangan tersebut. Dan akhir sekali apakah cabaran yang telah pihak

PKKM, Pahang hadapi dan cara penyelesaian pihak mereka dalam menanganinya.

Soalan-soalan ini ditanyakan kerana ia membantu pengkaji dalam kajiannya iaitu
pengurusan kraftangan. la juga dapat mengetahui sejauhmanakah penerimaan masyarakat
terhadap kraftangan dan perkembangan kraftangan.

1.6 Skop Kajian

Dalam kajian ini, pengkaji telah memfokuskan kepada pengurusan kraftangan di PKKM,
Pahang. Antara perkara yang telah difokuskan ialah pihak kraftangan dalam mempromosikan
kraftangan yang terdapat di PKKM, Pahang. Seterusnya, pengkaji ingin mengkaji alatan yang
digunakan untuk menghasilkan sebuah kraftangan yang berkualiti dan tahan lama. Dan akhir
sekali ialah pengkaji meneliti cabaran yang dihadapi dan usaha pihak kraftangan dalam

menanganinya.

Pengkaji memfokuskan perkara tersebut berdasarkan objektif yang telah ditetapkan dan
dari situ pengkaji akan memperolehi maklumat dalam kajiannya. Pengkaji akan mendapatkan
maklumat tersebut dengan pelbagai kaedah yang digunakan dan maklumat-maklumat itu akan

dijadikan maklumat untuk bab seterusnya.

1.7 Kepentingan Kajian

Dalam kajian ini terdapat beberapa perkara penting yang telah pengkaji ingin kaji.
Pentingnya isi-isi ini untuk memperkembangkan lagi idea pengkaji mengenai pengurusan
kraftangan dan meminta pihak kraftangan juga bekerjasama dengan pengkaji untuk berkongsi
maklumat. Dalam kajian ini juga penting kerana ia dapat mengetahui tentang pengurusan mereka
dan lebih mengenali orang-orang yang mempunyai kemahiran atau pengalaman dalam
menghasilkan sebuah kraftangan yang berkualiti dihasilkan dengan cara tradisional sehingga
mendapat sambutan daripada orang ramai. Kraftangan ini sangat penting kerana ia merupakan
sebuah tradisi yang menjadi turun temurun dan harus dijaga dengan baik oleh orang yang
bertangungjawab. Kita juga kena lahirkan sifat sayang akan kraftangan kita kepada semua orang

agar ia selalu dijaga dan diperlihara.



Antara kepentingan kajian pengkaji dalam kajian ini ialah untuk mengetahui cara
pengurusan mereka dalam mempromosikan kraftangan di kraftangan, Pahang. Hal ini kerana
untuk mendapat sambutan pembelian daripada pelanggan atau mengenal atau
memperkembangkan kraftangan kepada masyarakat ia memerlukan perancangan yang strategik
dalam mempromosikan kraftangan tersebut. Dengan promosi yang besar sehingga dikenali oleh
masyarakat dalam dan luar negara ia dapat mengekalkan seni warisan kraftangan kita kepada

setiap generasi baru.

Seterusnya ia menjadi kepentingan dalam kajian kerana dalam menghasilkan sebuah
kraftangan yang berkualiti ia memerlukan alatan atau sumber yang berkualiti. Ini kerana untuk
menghasilkan sebuah kraftangan yang tahan lama, mempunyai nilai estetika dan berkualiti ia
memerlukan cara pembuatan yang tradisional serta penggunaan sumber semulajadi dalam
pembuatan kraftangan tersebut. Untuk menghasilkan kraftangan sebegitu ia memerlukan
pengkarya yang mempunyai kemahiran dan pengalaman yang lama untuk menghasilkan

kratangan tersebut.

Kepentingan seterusnya ialah untuk menjayakan sesebuah kraftangan yang berkualiti ia
mestilah mempunyai cabaran dan oleh disebabkan itu jalan penyelesaian juga harus dilakukan
agar dapat memperbaikinya untuk masa akan datang. Ini dapat dikaitkan dimana dengan
perkembangan dunia pada masa kini menyebabkan banyak cabaran dan persaingan yang berlaku
untuk memperluaskan perniagaan atau pemasaran produk masing-masing dimana ia mempunyai
keistimewaan yang tersendiri. Oleh itu, mereka juga perlu bekerjasama dalam memperbaiki dan
memikirkan inisiatif baru untuk membaiki permasalahan atau cabaran yang datang dalam

organisasi tersebut.



1.8 Rumusan

Untuk kesimpulan pada bab satu ini ia telah menerangkan beberapa perkara penting
seperti latar belakang, penyataan masalah, objektif kajian, soalan kajian, skop kajian dan
kepentingan kajian di mana pengkaji menggunakan maklumat ini untuk mengkaji kajiannya.
Perkara di atas juga digunakan untuk memperkembangkan maklumat dalam kajian pengkaji
mengenai pengurusan kraftangan. Oleh itu, pengkaji juga akan membuat analisis kajian lepas
mengenai kraftangan atau yang berkaitan dengan kajian pengkaji untuk mengukuhkan

penyataan-penyataan pengkaji pada bab dua.



BAB 2 : SOROTAN KESUSASTERAAN

PENGURUSAN KRAFTANGAN DI PKKM, PAHANG

2.1 Pengenalan

Dalam bab dua ini pengkaji telah mencari dari sumber-sumber lain seperti buku, jurnal,
artikel, media sosial sebagai sokongan dan banyak lagi untuk mengukuhkan lagi kajian pengkaji.
Dan maklumat tersebut adalah berdasarkan kajian-kajian lepas yang telah dibuat oleh pengkaji
lepas. Dengan maklumat ini ia dapat membantu pengkaji dalam mengembangkan ideanya dalam

kajiannya.

Kraftangan merupakan seni yang harus dikekalkan sampai bila-bila agar setiap generasi
baru dapat mengenali kraftangan di negara kita. Bukan sahaja dapat memperkenalkan malah
tidak mustahil dikalangan mereka akan meneruskan penjagaan kraftangan untuk generasi
seterusnya. Oleh itu, mereka haruslah di didik dengan awal untuk menghargai kesenian yang
dihasilkan oleh pengkarya terdahulu. Kraftangan terdapat pelbagai jenis diantaranya ukiran,
batik, tenunan, tembikar, anyaman, tekat, perhiasan diri, alat pertahan diri, alat permainan dan
alat domestik. Jenis-jenis kraf ini juga mempunyai ciri yang tersendiri dan penghasilan yang
berbeza-beza. Kraf ini juga merupakan dikenali masyarakat dan ia harus dikekalkan untuk setiap
generasi ke generasi yang baru agar ia dapat diperluaskan sampai bila-bila. Kita juga haruslah
menghargai setiap kraf yang dihasilkan oleh mereka yang berbakat kerana untuk menghasilkan
sebuah kraf yang cantik, berkualiti, tahan lama dan menggunakan sumber bahan semulajadi

bukan perkara yang mudah.

Kraf yang berkualiti ialah penghasilan sepenuhnya daripada sumber bahan semulajadi
dan ini boleh menarik minat kepada mereka yang sangat menghargai terhadap seni. Jenis-jenis

kraf itu dipecahkan lagi sebagai contoh labu sayong, belanga dan terenang merupakan tembikar.
Manakala kerongsang, cucuk sanggul dan pending merupakan bahan perhiasan diri. Ini dapat
dilihat bahawa kraftangan sangat luas dan mempunyai keistimewaan yang tersendiri. Kraftangan
seharusnya dijaga dengan baik agar ia berkekalan untuk masa akan datang dan diwarisi oleh
generasi akan datang. Hal ini kerana jika kraftangan dijaga dengan sebaiknya tidak mustahil ia

dapat menjana ekonomi individu dan ekonomi negara serta merta.

2.1.1 Kraftangan Manik

Berikut merupakan kajian lepas yang juga membuat kajian mengenai kraftangan dan ia
dapat dijadikan pengukuhan dalam kajian ini. “Barangan kraftangan dan manik keluaran Negara
masih gagal menembusi pasaran antarabangsa malah Malaysia tidak tersenarai dalam data-data
pengeksport produk seni warisan dunia ini.” (Utusan Malaysia, 4 Ogos 2006. p. 4). Ini
merupakan salah satu masalah kenapa kraftangan Malaysia tidak berkembang. Disebabkan ia
tidak tersenarai di peringkat antarabangsa ia boleh menganggu ekonomi negara kerana pasaran
kraftangan tidak menonjol. Salah satu faktor yang menyebabkan berlakunya hal sebegini kerana
cara mereka memperkenalkan kraftangan kepada masyarakat kurang mendapat sambutan.
Contohnya, cara mereka membuat promosi atau aktiviti untuk menarik masyarakat mengenali

kraftangan tidak strategik menyebabkan kraftangan tidak mendapat sambutan yang tinggi.

Seterusnya, berdasarkan maklumat yang diperolehi dari petikan (Dewan Budaya, Julai
12, p. 12) menyatakan “kegagalan ini menyebabkan Malaysia tidak mampu menjadikan hasil
seni sebagai bahan dagang yang boleh memberikan pulangan kepada ekonomi negara.” Ini
kerana pemasaran kraftangan tidak tersenarai diantara antarabangsa. Dalam mengekalkan sebuah

warisan seni mereka juga akan memastikan barangan tersebut mendapat pulangan. Sebagai

